PAWLU TA’ TARSU
(2)

IL-GRAJJA TA DAMASKU

l-konverzjoni ta’ San Pawl fi triqtu lejn Damasku hi I-aktar grajja importanti fil-hajja ta’

1-Appostlu. Wara l-qawmien mill-imwiet ta’ Kristu, hi l-avveniment li 1-aktar kellu influss
fuq il-kristjanezimu tal-bidu u ta’ kull zmien. Minkejja dan, fl-ittri tieghu, Pawlu qatt ma
jaghmel riferiment dirett ghal din il-grajja. Hu jirreferi ghal esperjenza li biddlitlu hajtu

Memorjal Konverzjoni
ta’S. Pawl,
Damasku

bmod shih u radikali, imma
ma jharisx lejha bhala xi haga
izolata. Kien Alla li hadem fl-

ezistenza ta’ Pawlu u li ghaddih
bmod providenzjali minn dawk
it-toroq li Hu kien stabilixxa
(Gal 1,15). Il-grajja ma tigix
irrakkontata bhala esperjenza
personali ta’ Pawlu, dagskemm
bhala esperjenza li ssehh fid-
dawl tax-xandir ta’ I-Evangelju.
Hekk jikteb San Pawl lill-Galatin
1,15-16: “Imma meta Dak li
ghazilni sa minn guf ommi, u

li sejjahli permezz tal-grazzja
tieghu, ghogbu jirrivelali lil Ibnu
biex inhabbru fost il-gnus..”
L-istess jigri fl- Atti, fejn fil-

vizjoni ta’ Kristu Pawlu jircievi
l-mandat profetiku li jsir xhud
tieghu u jhabbru (Atti 26,17-18)
quddiem il-gnus (Atti 22,15)

u quddiem in-nazzjonijiet, is-
slaten u wlied Israel (Atti 9,5).

L-interpretazzjoni
tal-grajja ta’ Damasku

L-interpretazzjonijiet principali
fost 1-istudjuzi tal-Bibbja
rigward il-grajja ta Damasku
huma tlieta: l-interpretazzjoni
naturalistika, l-interpretazzjoni
psikologika u l-interpretazzjoni
storiko-kritika.

1) L-interpretazzjoni
naturalistika. Din issegwi
l-metodu razzjonali-
naturalistiku ta’ personaggi bhal
Paulus u Renan, li jinterpreta
1-fatti kollha mirakoluzi tal-hajja
ta’ Gest, inkluza r-resurrezzjoni,
bhala fatti naturali. Skond
Paulus, Kristu ma mietx
verament, imma wara d-daqqa
ta’ lanza tas-suldat dahal fi stat
ta’ mewt apparenti. Hekk il-
qawmien tieghu mill-mewt ma
kienx ghajr tip ta’ fejgan minn
din il-mewt apparenti. Wara

li gie f’tieghu Gesti, meghjun
mid-dixxipli, warrab minn
Gerusalemm. 1d-dixxipli
komplew jispjegaw it-taghlim

ta’ Gestt u bdew jghidu li Gesu
kien jinsab Damasku, fejn iltaqa’
ma’ Pawlu, ¢anfru talli kien
qieghed jippersegwita lill-insara,
kkonvertih biex isir appostlu
tieghu. Quddiem spjegazzjoni
ingenwa ta’ dan it-tip ma jifdal
xejn hlief li nitbissmu quddiem
din I-immaginazzjoni. Renan
jipprova jispjega l-konverzjoni
ta’ San Pawl bhala bidla interjuri
li I-appostlu hass meta waqt il-



vjagg lejn Damasku halla lilu
nnifsu jigi nfluwenzat minn
rakkonti ta’ dehriet ta’ Gesu
irxuxtat. Il-fattlijitlef id-dawl
ta’ ghajnejh Renan jispjegah
bhala “oftalmia” minhabba
l-vjagg twil. Id-deni qawwi
minhabba s-shana tad-dezert,

u forsi tempesta qalila li nizlet
mill-muntanja Hermon, hallew
f’Pawlu sens ta’ biza’ quddiem
dik li hu hasibha dehra ta’
Gestl. Hawnhekk ukoll, ma
nafux kemm Renan innifsu
kien jemmen dawn il-fantasiji li
jirrakkonta.

2) L-interpretazzjoni
psikologika. Skond Holsten
l-esperjenza ta Damasku kienet
ghal Pawlu wahda ta’ krizi
intellettwali, frott ta’ rimors ta’
kuxjenza minhabba l-komplicita
tieghu fil-martirju ta’ Stiefnu

u tal-hruxija tieghu lejn
l-insara. B’hekk hu gie konvint
internament biex ibiddel hajtu
u jxandar lil dak li qabel kien
qieghed jippersegwitah.

3) L-interpretazzjoni
storiko-kritika. Din hi
l-interpretazzjoni li hi l-aktar
accettata fost l-istudjuzi. Ghal
xi whud il-konverzjoni ta’
Pawlu hi rakkont li jixbah
diversi rakkonti simili ta’
konverzjoni fl-ambjent Lhudi
tal-Bibbja, u wkoll f'dak
ellenistiku. Naturalment, din
l-interpretazzjoni ta’ 1-“iskola
tar-religjonijiet” tibga’ vittma
ta’ xetticizmu razzjonalista li
ma jaccettax il-kontenuti veri
tal-grajja kif hi rrakkontata.
It-tieni interpretazzjoni hi dik
“storicista” ta’ dawk l-istudjuzi li
jiddefendu b'mod qawwi l-verita
storika tar-rakkont kif inhu.
Pawlu kien verament dak li ried

il-qtil ta’ Stiefnu (Atti 7,60) u ta’
l-insara l-ohrajn (Atti 26,10),

u mar Damasku minghajr
l-ebda krizi ta’ kuxjenza.

Din l-interpretazzjoni ma
jirnexxilhiex tqarreb flimkien
ir-rakkonti ta’ I-Atti ma’ dak

li Pawlu nnifsu jghid fl-ittri
tieghu. It-tielet tendenza hi dik
kritiko-letterarja, li taghmel
studju akkurat tat-tliet rakkonti
tal-konverzjoni li Luqa jaghtina
fl-Atti, u tistudja 1-kliem, I-istil,
u tifred dak li hu storiku minn
dak li hu elaborazzjoni teologika
ta’ Luqa. Din l-interpretazzjoni
tishaq dwar is-superjorita

ta’ l-ittri ta’ San Pawl fuq ir-
rakkonti ta’ 1-Atti, dwar il-fatt li
bejniethom hemm parallelizmu
u mhux uniformita, u dwar
it-tifsira li Pawlu nnifsu jaghti
lill-esperjenza ta’ Damasku.
L-esegeti llum jagblu li 1-grajja
ta’ Damasku ma nistghux
ninterpretawha bhala fenomenu
mistiku, imma bhala gawwa
tad-divin li tidhol fil-hajja ta’
Pawluy, bhala intervent dirett

ta’ Alla li i Kristu Gesu ghamel
minn Pawlu “holqien gdid”™:
minn persekutur Farizew ta’
Gest, Pawlu jsir I-Appostlu
mignun bl-imhabba ghal Kristu.

Ghalkemm hafna jitkellmu
mill-“konverzjoni” ta’ San
Pawl, din il-kelma ma
toqghodx tajjeb ghall-kaz
eccezzjonali ta’ Pawlu.
Mhux biss, imma tnissel
konfuzjoni u tittradixxi
sahansitra s-sens profond
tas-siltiet kemm fl-Ittri kif
ukoll fl-Atti. Pawlu gatt ma
jhares lejn din l-esperjenza
bhala wahda li fiha ghadda
minn religjon ghal ohra.
Ma ninsewx li, sa dak iz-
zmien, il-kristjanezimu
kien ghadu ma nfiridx
ghal kollox mir-religjon
Lhudija. Tant hu veru li
Pawlu mar biex jagbad
lill-insara f’Damasku ghax
kien igishom bhala eretici
fir-religjon Lhudija. L-istess
Appostli Pietru, Gakbu,
Gwanni, u l-kristjani ta’
Gerusalemm komplew
imorru jitolbu fit-tempju,
kienu josservaw is-Sibt u
jmorru s-singagoga (Atti
2,46a; 3,1; 13,14). Lanqas
ma kien jahseb Pawlu li
ghadda minn religjon
inferjuri ghal wahda
superjuri: Pawlu dejjem
baqa’ ragel imheggeg ghal
Alla u ghal-Ligi.

I1-bidla ta’ Pawlu kienet xi
haga aktar radikali. Meta
ltaga’ ma’ Kristu Pawlu sar
“holgien gdid”. Alla dahal
fil-hajja tieghu permezz ta’
Kristu, u iddetermina fih
holgien gdid u radikalment
divers. Pawlu nnifsu jghid
f’2Kor 5,17: “Meta wiehed

jinghaqad ma’ Kristu jsir
holgien gdid”. Id-dawl
tal-wicc ta’ Kristu idda fuq
Pawlu: “Dan Alla li qal: ‘Ha
jiddi d-dawl mid-dlam;

dak hu li idda fi qlubna
biex jaghtina d-dawl ta’
l-gharfien tal-glorja ta’ Alla,
li tiddi f’wic¢e Kristu” (2Kor
4,6). “Jiena nghodd kollox
bhala telf hdejn il-qligh
kbir li hemm filli naghraf lil
Kristu Gesu Sidi; minhabba
fih ridt li nitlef kollox, u
nghodd kollox bhala knis,
biex nirbah lil Kristu, u
nkun ninsab fih; mhux
ghax ghandi xi gustizzja
tieghi, dik li tigi permezz
permezz tal-fidi fi Kristu;
il-gustizzja gejja minn Alla
u mibnija fuq il-fidi” (Fil
3,8-9). Pawlu l-Farizew, li
sa dak il-hin kien iqis il-Ligi
ta’ Mose fuq kollox, minn
din l-esperjenza seta’ jghid:
“Ghax ghalija I-hajja hi
Kristu” (Fil 1,21), “ghaliex,
bi¢-¢irkoncizjoni jew
minghajrha, xejn ma hemm
ta’ siwi, hlief il-holgien
gdid” (Gal 6,15). “Nghid
ghalija, ma jkun qatt li
niftahar jekk mhux bis-salib
ta’ Sidna Gesu Kristu, li bih
id-dinja hi msallba ghalija u
jien ghad-dinja” (Gal 6,14).
Pawlu nnifsu joffri
interpretazzjoni ta’ din
l-esperjenza li gajmet
rivoluzzjoni f hajtu, meta
jikteb lill-Galatin: “Imma
meta Dak li ghazilni

sa minn guf ommi, u li
sejjahli permezz tal-grazzja
tieghu, ghogbu jirrivelali

lil Ibnu biex inhabbru fost
il-gnus, minnufih, bla ma
qghadt infittex li niehu
parir minghand bnedmin
tad-demm u l-laham..”
(Gal 1,15-16). Mela, ghal
Pawlu l-grajja ta’ Damasku
ma kinetx konverzjoni,
imma kienet il-quccata ta
l-ezistenza tieghu: sa minn
twelidu Alla kien gieghed
imexxih bil-mod u bis-
sabar lejn dan il-mument
deciziv, li fih Kristu hatfu
ghalih darba ghal dejjem.
“Imma dak kollu li ghalija
kien gligh, jien ghaddejtu
bhala telf minhabba Kristu”
(Fil 3,7). Hu fl-imhabba
ta’ Kristu li nsibu l-kriterju
interpretattiv tal-grajja

ta’ Damasku, dik il-grajja
li ghamlet minn Pawlu
appostlu li jahdem bla heda
ghall-Mulej li kien ihobb.
L-Atti ta’ 1-Appostli, li
jirrakkontaw din il-grajja
tliet darbiet, mhumiex
boghod minn din
l-interpretazzjoni li Pawlu
jaghtiha. Ghalkemm
mbhijiex kopja li tagbel
perfettament, l-opra

ta’ Luqa tipprezenta
l-esperjenza ta Damasku
bhala laqgha ta’ Kristu ma’
Pawly, li fiha I-Appostlu
jigi mahtur ghall-missjoni
tieghu fost il-gnus. Hemm
qgbil essenzjali bejn Gal
1,15-16 u Atti 26,12-18:

hi vizjoni u investitura
ghal missjoni. L-awtur ta
1-Atti jinsisti l-aktar fuq
id-deskrizzjoni tal-vizjoni,
imma dan juri kemm Luqa
hu prudenti quddiem dak li

Lemin: Knisja ta’ Bab Kisan, Damasku,
minn fejn S. Pawl nizzluh fqoffa mal-hajt tal-belt



Pawlu stess jafferma bosta
drabi fl-ittri tieghu: “jiena
rajt lill-Mulej” (1Kor 9,1;
15,8-9; Gal 1,15-16). Fl-Atti
Luqa jaghtina tradizzjoni
storikament ippruvata mill-
ittri ta’ Pawlu, u jdahhalha
fil-kuntest ta’ l-izvilupp tal-
hajja tal-Knisja tal-bidu.

Il-grajja ta’ Damasku u
l-missjoni lill-gnus

Ghidna li I-grajja ta’
Damasku torbot flimkien
id-dehra ta’ Kristu lil Pawlu
u l-missjoni tieghu bhala
appostlu tal-gnus. Din

ta’ 1-ahhar, fdiversi siltiet,
tidher li hi konsegwenza
diretta ta’ l-ewwel (Gal
1,15; Atti 26,15-16). Imma
x'inhi r-relazzjoni bejn il-
kristofanija u I-missjoni
fil-kuntest tal-grajja ta’

Damasku? Naraw ftit siltiet.
Gal 1,15-17: “Imma meta
Dak li ghazilni sa minn

guf ommi, u li sejjahli
permezz tal-grazzja tieghu,
ghogbu jirrivelali lil Ibnu
biex inhabbru fost il-gnus,
minnufih, bla ma qghadt
infittex li niehu parir
minghand bnedmin tad-
demm u l-laham, bla ma
tlajt Gerusalemm ghand
dawk li kienu appostli qabli,
jiena mort fl-Gharabja, u
mbaghad ergajt lura lejn
Damasku”

Atti 9,15-16: “Izda 1-Mulej
wiegbu (lil Hananija):

‘Mur, ghax dan ir-ragel

hu ghodda maghzula

minni biex iwassal ismi
quddiem il-gnus u s-slaten
u quddiem ulied Israel. Jien
stess ghad nurih kemm irid
ibati minhabba f’ismi”.
Atti 22,14-15: “Mbaghad

(Hananija) qalli: ‘Alla ta’
missirijietna ghazlek biex
taghraf ir-rieda tieghu,

tara lil dak li hu I-Gust u
tisimghu jkellmek bfommu
stess. Ghax int ghad trid
tixhed ghalih quddiem il-
bnedmin kollha fuq dak li
rajt u smajt”.

Atti 26,16-18: “Ghax jien
(Gestr) ghalhekk dhertlek,
biex naghmlek ministru u
xhud tad-dehra li fiha rajtni
u ta’ dawk li fihom ghad
nidhirlek. Nehilsek mill-
poplu u mill-gnus pagani

li ghandhom qgieghed
nibghatek, biex tifthilhom
ghajnejhom halli jergghu
lura mid-dlam ghad-dawl
u mis-setgha tax-xitan

u jduru lejn Alla u bil-

fidi taghhom fija, jiksbu
l-mahfra tad-dnubiet u
jkollhom sehem ma’ dawk li
huma ikkonsagrati lil Alla”




Dawn is-siltiet juruna li kemm
Pawlu kif ukoll Luqa ghamlu
uzu mill-mudell tal-vokazzjoni
tal-profeti fit-Testment il-qadim
(cfr. Gal 1,15-16 // Is 49,1; Atti
9,15 // Ger 1,105 Atti 26,16-18 //
Is 48,6.7.16). Minn dawn it-testi
paralleli jirrizulta li 1-vokazzjoni
ta’ Pawlu titqieghed f’riferiment
mhux biss mal-vokazzjoni
tal-profeti, imma wkoll ma’

dik tal-Qaddej sofferenti ta’
Jahweh, li hu xbieha ta’ Kristu,

u li tieghu issa Pawlu jrid jiehu
fuq spallejh il-missjoni. Pawlu
r¢ieva l-vokazzjoni tieghu
profetika fil-mument tal-vizjoni
ta’ Damasku: id-dehra saret biex
turih il-missjoni tieghu x’kellha
tkun. Kristu deher lil Pawlu

biex jahtru “xandar” tieghu
(Gal 1,16), biex “iwassal ismu”
(Atti 9,15), biex “jixhed ghal
Kristu” (Atti 22,15; 26,16). Jista’
jkun li I-vokazzjoni profetika

u l-hatra ta’ Pawlu bhala
appostlu sehhu f"zewg mumenti
distinti. Tant hu hekk li 1-Atti
jitkellmu mill-medjazzjoni ta’
Hananija, biex jiddistingwu
z-zewg mumenti tal-vizjoni

u tal-missjoni. X’aktarx li fil-
mument tal-kristofanija Pawlu
ma kellux ¢ara quddiemu
1-ghazla tieghu bhala appostlu,
imma hass li kien Kristu li ged
isejjahlu ghal xi haga kbira.
Pawlu spiss jinsisti fuq verita
importanti: il-missjoni tieghu
ma kinetx inkarigu li r¢ieva
mill-Knisja, imma kien Kristu
nnifsu, irxuxtat u glorjuz, li bi
privilegg uniku ghamlu jixbah
lill-appostli 1-ohrajn.

Pawlu ma jarax kontradizzjoni
bejn il-missjoni tieghu u
t-tradizzjoni tal-Knisja: mill-
banda l-wahda jafferma li
l-missjoni tieghu rceviha

minn Kristu, u mill-banda
l-ohra jhoss fil-fond ta’ qalbu

li -kontenut ta’ din il-missjoni
jagbel ma’ dak li kienet ixxandar
il-Knisja tal-bidu: Kristu
1-Mulej, li miet u rxoxta ghalina.
Hu I-messagg tal-helsien minn
kull jasar fi Kristu Gest.

Pawlu fid-dezert ta’ 1-Gharabja

F’Gal 1,15-17 Pawlu jikteb:
“Imma meta Dak li ghazilni sa
minn guf ommi, u li sejjahli
permezz tal-grazzja tieghu,
ghogbu jirrivelali lil Ibnu biex
inhabbru fost il-gnus, minnufih,
bla ma qghadt infittex li niehu
parir minghand bnedmin tad-



demm u l-laham, bla ma tlajt
Gerusalemm ghand dawk li
kienu appostli qabli, jiena mort
fl-Gharbja, u mbaghad ergajt
lura lejn Damasku”. Skond Atti
9,23, izda, Pawlu dam Damasku
ghal “hafna zmien”, u skond
Gal 1,18 dan il-perjodu kien ta’
“tliet snin”.

Biex jikkordinaw ahjar dak li
jghidu l-Atti ma’ dak li Pawlu
jghid f’Galatin, xi awturi
jammettu li Pawlu kien qaghad
Damasku darbtejn u mhux
darba wahda biss. L-ewwel
qaghad ghal Zmien limitat qabel
ma mar fl-Gharabja, u mbaghad
qaghad ghal tliet snin.

II-vjagg ta’ San Pawl fl-Gharbja
jqajjem xi problemi. Ghalfejn
Pawlu mar I-Gharbja? Liema
regjun jindika l-isem Gharabja?
Kemm dam hemmbhekk? Fi
zmien Pawlu l-isem Gharabja
ma kienx jindika I-peninsula

u d-dezert ta’ 1-Gharbja tal-
lum, imma pjuttost ir-regjun
immens mis-Sirja sal-Bahar
l-Ahmar u 1-Oc¢ean Indjan, u
mill-Gordan sal-Golf tal-Persja.
F’kelma ohra d-dezert tas-Sirja
u tal-Gordanja kien inkluz
fdan ir-regjun. Dan ir-regjun,
li kien fih bliet importanti
(Petra, Gerasa, Pella, Filadelfia
[Amman]) kien taht is-saltna
tan-Nabatej, li fughom kien
isaltan Areta IV (8-40 w.K.)
Fil-kummentarju tieghu ghall-
Ittra lill-Galatin San Gilormu
jikteb li Pawlu mar f'dan ir-
regjun dezertiku biex jirrifletti
u japprofondixxi s-sejha
appostolika tieghu. Imma zgur
li Pawlu ma damx Zmien twil
f'dan ir-regjun, u rega’ lura lejn
Damasku. Forsi wkoll telaq
minn Damasku l-ewwel darba

ghal ragunijiet ta’ prudenza,
biex ma jurtax il-komunita
Lhudija ta’ Damasku li setghet
tirreagixxi meta tara kif minn
Farizew akkanit Pawlu sar
appostlu ta’ Kristu.

Predikazzjoni u
harba minn Damasku

Meta rega’ lura Damasku, Pawlu
“malajr beda jxandar lil Gesu
fis-sinagogi u jghid li dan hu
I-Iben ta’ Alla” (Atti 9,20), uli
“Gesl hu I-Messija” (Atti 9,22).
II-predikazzjoni tieghu qanglet
staghgib fost l-insara, li kienu
jfahhru lil Alla (Gal 1,23-24;
Atti 9,21), filwaqt li kienet turta
lil-Lhud, 1li raw din il-bidla ta’
Pawlu bhala tradiment tal-
konvinzjonijiet Farizajci tieghu.
B’hekk “wara li ghadda hafna
zmien” (Atti 9,23), jigifieri
madwar “tliet snin” (Gal 1,18),
“il-Lhud ftiehmu li joqtlu lil
Sawl” (Atti 9,23). Fl-istess
waqt, ma nafux ghal liema
raguni, “meta kont f’Damasku,
il-gvernatur tas-sultan Areta

“darba billejl id-dixxipli
tieghu qabduh u nizzluh
80 qoffa mas-sur tal-belt”

(Areta IV tan-
Nabatej, li kien gie
mnehhi minn Tiberju
fis-sena 36 w.K.,
imma rega’ moghti
hakma fuq Damasku
minn Caligola
fis-sena 37 w.K.),
qgieghed l-ghases
mal-belt ta’ Damasku
biex jagbadni, izda
nizzluni go qofta
minn tieqa fil-hitan
tal-belt, u hrabt minn
taht idejh” (2Kor
11,32-33). Atti 9,24
jghidu li “darba bil-
lejl id-dixxipli tieghu
gabduh u nizzluh go
qoffa mas-sur tal-belt”. Ninsabu
madwar is-snin 37-39 w.K.
Pawlu jahrab lejn Gerusalemm,
biex “izur lil Kefa [Pietru]” (Gal
1,18).

Pawlu jitla’ Gerusalemm.
Lura lejn Tarsu

Hemm differenza bejn Galatin
u Atti dwar id-drabi li Pawlu
tela’ Gerusalemm. Galatin
tghid li Pawlu tela’ Gerusalemm
“wara tliet snin”, meta telaq
minn Damasku (Gal 1,18-20), u
mbaghad “wara erbatax-il sena”
(Gal 2,1-10). Skond Gal 2,10;
1Kor 16,1-4; Rum 15,25-32
Pawlu tela’ wkoll biex joffri
1-“gabra” favur l-insara foqra

ta’ Gerusalemm lill-anzjani.
Filwaqt li Pawlu fl-ittri jsemmi
li tela’ Gerusalemm “wara

tliet snin”, imbaghad “wara
erbatax-il sena’, u fl-ahharnett
fi zmien imprecizat biex jiehu
1-“gabra” lill-anzjani, 1- Atti
jitkellmu minn Zjara ta’ Pawlu
f’Gerusalemm wara l-harba

minn Damasku (Atti 9,26-30,
minn Zjara biex jiehu 1-“gabra”
ghand il-presbiteri (Atti 11,30),
u miz-zjara waqt il-“Koncilju t’
Gerusalemm” (Atti 15,2-29).
Xaktarx li l-ordni kronologiku
tat-tliet Zjajjar ta’ Pawlu
f’Gerusalemm ghandu jkun dan
li gej:

1) Pawlu jitla’ Gerusalemm
“wara tliet snin” mill-
konverzjoni tieghu (Gal 1,18-20;
Atti 9,26-30), jigifieri fis-sena
39 w.K.

2) Pawlu jerga’ jitla’ ghall-
“Konéilju ta’ Gerusalemm”

(Gal 2,1-10 // Atti 15,2-29),
wara l-ewwel vjagg missjunarju
tieghu, fis-sena 49-50 w.K.,
“wara erbatax-il sena” (Gal
2,1-10).

3) Pawlu jitla’ fi zmien mhux
preciz biex jiehu 1-“gabra”
lill-komunita kristjana ta’
Gerusalemm (Atti 11,30 // Gal
2,10 // 2Kor 8-9).

L-ewwel darba li Pawlu jitla’
Gerusalemm, skond Gal 1,18,
jitla’ bi skop preciz. Wara
l-harba minn Damasku, “tliet
snin wara, tlajt Gerusalemm
inzur lil Kefa, u bqajt mieghu
hmistax-il gurnata” U jzid:
“Mill-appostli 1-ohra ma rajt

lil hadd; izda rajt lil Gakbu hu
1-Mulej” (Gal 1,19).

Ghalkemm 1-Appostlu ma
jghidilniex ezattament ir-raguni
ghaliex tela’ Gerusalemm, nafu
li hu mar jiltaqa’ ma’ Pietru

uli dam mieghu hmistax-il
gurnata. Dan ifisser li hu kellu
intenzjoni li jiltaqa’ ma’ I-aktar
xhud kwalifikat tal-hajja tal-
Mulej Ges, u Certament ircieva
minghandu informazzjoni
prezzjuza. Jghid ukoll li ra

lil Gakbu, li kien il-kap tal-



komunita Lhudija-Kristjana
ta’ Gerusalemm, figura
importanti u li mieghu Pawlu
kellu jhabbat wiccu aktar tard
meta qamet il-kwestjoni dwar
l-evangelizzazzjoni tal-pagani.
L-Atti juruna li f’Gerusalemm
Pawlu Itaga’ ma’ diffikulta
inizjali: hu kien ghadu
ssuspettat mill-insara ghax
kienu jafuh bhala persekutur.
“Meta wasal Gerusalemm
beda jfittex li jissieheb mad-
dixxipli. Imma lkoll kienu
jibzghu minnu, ghax ma kinux
emmnu li tassew ikkonverta”
(Atti 9,26). Hawnhekk jidhol
fix-xena Barnaba, li kien
“levita minn Cipru” (Atti
4,36). Dan “qabdu u hadu
mieghu ghand l-appostli. Hu
qalilhom kif Sawl kien ra
lill-Mulej fit-triq u semghu
jkellmu, u kif f’Damasku kien
tkellem bwi¢¢u minn quddiem
fl-isem ta’ Gest” (Atti 9,27).
Imma f’Gerusalemm Pawlu
mill-ewwel sab oppozizzjoni
harxa mill-komunita Lhudija.
“Ghalhekk Sawl baqa’
maghhom, diehel u hiereg
Gerusalemm, u kien jitkellem
bil-miftuh f’isem il-Mulej.
Kien jithaddet mal-Lhud Griegi
u jiddiskuti maghhom; izda
huma kienu jfittxu li joqtluh.
Meta l-ahwa saru jafu bdan,
nizzluh lejn Cesarija u baghtuh
Tarsu” (Atti 9,28-30).

Hu Pawlu nnifsu li jirreferi
ghal din l-ewwel oppozizzjoni
tal-Lhud f’Gerusalemm.
Fid-diskors ta’ Atti 22,17-21
hu jistqarr: “Rgajt lura lejn
Gerusalemm, u wagqt li darba
kont gieghed nitlob fit-tempju,
dhalt festasi. Rajt lill-Mulej u
qalli, ‘Fittex ohrog malajr minn

Gerusalemm, ghax m’humiex
se jilgghu x-xhieda tieghek
ghalija’ Jiena wegibt, ‘Mulej,
huma jafu li jien kont immur
minn sinagoga ghal ohra nitfa’
1-habs u nsawwat lil dawk li
jemmnu fik’ ... Imma hu qalli:
‘Mur, ghax jien se nibghatek ’il
boghod, fost il-pagani™.
B’hekk Pawlu rega’ lura lejn
Tarsu, belt twelidu. Ma nafux
kemm dam hemm, ghalkemm
fis-sommarju li jaghti f’Gal
1,21-24 hu jitkellem minn
perjodu ta’ bejn 11 u 14-il sena:
“Mbaghad mort fl-inhawi tas-
Sirja u ta¢-Cili¢ja. Il-knejjes
ta’ Kristu fil-Lhudija kienu
ghadhom qatt ma raw wicci;
kienu semghu biss lin-nies
jghidu li: ‘dak li darba kien
jippersegwitana, issa qieghed
ixandar il-fidi li darba hu ried
jeqred’; u huma fahhru lil Alla
minhabba fija”

Kien f’Tarsu li mar Barnaba
jfittex il Sawl, meta I-Knisja-
omm ta’ Gerusalemm baghtitu
jivverifika l-konverzjoni tal-
pagani f’Antjokja. “Mbaghad
[Barnaba] telaq lejn Tarsu
jfittex il Sawl, u meta sabu,
hadu Antjokja. Ghaddew
sena shiha flimkien fil-

knisja, u ghallmu kotra kbira
ta’ nies. Kien f’Antjokja

li d-dixxipli ghall-ewwel
darba sejhulhom ‘Kristjani™
(Atti 11,25-26). Barnaba u
Pawlu kellhom ikunu zewg
appostli li jikkollaboraw ghall-
evangelizzazzjoni missjunarja
ta’ 1-Asja Minuri, fl-ewwel vjagg
missjunarju ta’ I-Appostlu tal-
gnus.

